
Təsisçi: Naxçıvan Muxtar Respublikası Ali Məclisi və Nazirlər Kabineti

Gündəlik ictimai-siyasi qəzet

qapısı
Qəzet 1921-ci

ildən çıxır

    Azərbaycan Respublikası Konstitusiyasının 141-ci mad-

dəsini rəhbər tutaraq qərara alıram:

    Siyam Çərkəz oğlu Hacıyev Naxçıvan Muxtar Respub-

likasının Culfa Rayon İcra Hakimiyyətinin başçısı təyin

edilsin.

İlham ƏLİYEV

Azərbaycan Respublikasının Prezidenti

Bakı şəhəri, 2 aprel 2019-cu il 

S.Ç.Hacıyevin Naxçıvan Muxtar Respublikasının 
Culfa Rayon İcra Hakimiyyətinin başçısı 

təyin edilməsi haqqında

Azərbaycan Respublikası Prezidentinin 

Sərəncamı

    Azərbaycan Respublikası Nazirlər Kabinetinin
2018-ci il 11 oktyabr tarixli 440 nömrəli Qərarı ilə
təsdiq olunan Va-
hid büdcə təsni-
fatının təfərrüatlı
öyrənilməsi məq-
sədilə Naxçıvan
Muxtar Respub-
likası Maliyyə
Nazirliyi yanında
Maliyyə Tədris Mərkəzində növbəti təlim keçirilib.
Sayca 7-ci olan bu təlimə Naxçıvan Şəhər İcra Haki-
miyyətinin tabeliyində olan 4 sahə inzibati ərazi dairəsi
üzrə, 4 inzibati ərazi dairəsi üzrə nümayəndəliklərdən
və rayon icra hakimiyyətləri aparatından mühasiblər
olmaqla, ümumilikdə, 15 nəfər maliyyə və mühasibatlıq
sahəsində çalışan mütəxəssis cəlb edilib.
    Təlimdə mərkəzin direktoru Sevinc Cabbarova
təsnifatda olan əlavə və dəyişikliklərin əhəmiyyəti
və məqsədi barədə ümumi məlumat verib. 
    Nazirlik Aparatının Gəlirlərin proqnozu şöbəsinin
əməkdaşı Aqil Nəsirovun büdcə gəlirlərinin təsnifatı
üzrə vergi və rüsumlar, eləcə də büdcə təşkilatlarının
ödənişli xidmətlərdən daxilolmalarının təsnifləşdi-
rilməsi barədə  çıxışı dinlənilib, iştirakçılara gəlir
maddələrinə müvafiq əlavələr edilməsi barədə ətraflı
məlumat verilib. 
    Büdcə xərclərinin funksional təsnifatında edilən
dəyişikliklər barədə aparatın Büdcə şöbəsinin əməkdaşı
Orxan Abbasov çıxış edib. 
    Sonda dinləyiciləri maraqlandıran suallar ətrafında
müzakirələr aparılıb.

                        Naxçıvan Muxtar Respublikası Maliyyə 
Nazirliyinin mətbuat xidməti

İcra hakimiyyətlərinin maliyyə və mühasibatlıq
üzrə mütəxəssisləri təlimə cəlb ediliblər

Sayı: 60 (23.222)

3 aprel 2019-cu il, çərşənbə 

Azərbaycan Respublikasının Prezi-
denti, Silahlı Qüvvələrin Ali Baş
 Komandanı İlham Əliyev aprelin 2-də
Müdafiə Nazirliyinin Xüsusi Təyinatlı
Qüvvələrinin N saylı hərbi hissəsində
olub.

Prezident, Silahlı Qüvvələrin Ali
Baş Komandanı İlham Əliyevə hərbi
hissədə aparılan yenidənqurma işləri
barədə  məlumat verilib.

Dövlətimizin başçısı hərbi hissənin
xüsusi hazırlıq təlim meydanında xüsusi
təyinatlıların döyüş hazırlığını izləyib.

Sonra Prezident İlham Əliyev hərbi
qulluqçularla görüşüb.

Rəsmi xronika

    Bəs xeyli sayda pensiyaçını sevindirən
bu artımdan muxtar respublikamızın sa-
kinlərinə necə pay düşüb? Bu məsələ ilə
bağlı maraqlandığımız suallarla Naxçıvan
Muxtar Respublikası Dövlət Sosial Mü-
dafiə Fonduna müraciət etdik. Fondun
Aparatının Pensiya şöbəsinin müdiri Hik-
mət İsmayılovla söhbət zamanı o bildirdi
ki, pensiya məbləğlərinin növbəti artımı
ölkəmizdə və onun tərkib hissəsi olan
Naxçıvan Muxtar Respublikasında, əs-
lində, əhalinin bütün təbəqələrinin rifa-
hının təmin olunmasına yönəldilmiş dövlət
siyasətinin bir hissəsidir. Əmək pensi-
yaçılarının da davamlı olaraq sosial mü-
dafiəsinin gücləndirilməsi bu baxımdan
atılan növbəti addımlardan biridir. Pensiya
məbləğlərinin bazar qiymətlərinə, yük-
sələn həyat standartlarına uyğun olaraq
indeksləşdirilməsi həmişə olduğu kimi,
bu dəfə də əhalinin sosial rifah halının
yüksəlməsinə, aztəminatlı ailələrin böyük
sevincinə səbəb olub. İnsanların həyat
səviyyəsinin daim yüksəlmə meylini və
dünya bazarındakı dalğalanmaların ölkə
iqtisadiyyatına təsirini nəzərə alan dövlət
başçısı həmişə sadə vətəndaşların yaşayış

standartlarının artırılması qayğısına qalır.
Bu da müəyyən kateqoriyadan olan in-
sanların daha yaxşı yaşamasına birbaşa
təsir edir.
    Fond əməkdaşının sözlərinə görə,
hazır da muxtar respublikamızda yaşa,
əlilliyə və ailə başçısını itirməyə görə
əmək pensiyası alan sakinlərin sayı 53
min 518 nəfərdir. Bunlardan haqqında
bəhs etdiyimiz artımdan faydalanan, yəni
minimum pensiya məbləği 160 manata
çatdırılan pensiyaçıların ümumi sayı 11
min 145 nəfər təşkil edir ki, onların
5999-u əlilliyə, 4353-ü yaşa, 793-ü isə
ailə başçısını itirməyə görə dövlətimiz
tərəfindən pensiya təminatı alır. Ümu-
milikdə isə pensiyasının artımla verilməsi
nəzərdə tutulmuş muxtar respublika sa-
kinləri üçün hər ay dövlət büdcəsindən
əlavə olaraq 260 min manatdan çox
vəsait ayrılır ki, bunun da xeyli hissəsi,
yəni, təqribən, 173 min manata yaxını
əlil vətəndaşlara ödənilir.
    Bundan əlavə, onu da qeyd edək ki,
bu ilin yanvarından əmək pensiyaçılarına
ayrıca olaraq 2018-ci il üçün Dövlət Sta-
tistika Komitəsi tərəfindən müəyyən edil-

miş istehlak qiymətləri indeksinə uyğun
olaraq digər bir artım da müəyyənləşdirilib.
Belə ki, əmək pensiyalarının sığorta his-
səsinin bazar qiymətlərinə uyğunlaşdırıl-
ması məqsədilə 3 faiz artım əlavə olunub.
Bu artım Naxçıvan Muxtar Respublika-
sında yaşayan dövlət qulluqçusu, hərbi
qulluqçular və xüsusi rütbəli şəxslər istisna
olmaqla digər əmək pensiyalarına şamil
edilmişdir ki, bu da, ümumilikdə, 48 min
nəfərdən çoxdur.
    Dövlətimiz tərəfindən vətəndaşlara ve-
rilən sosial zəmanətlərdən biri də yeni
doğulan uşağa və vəfat edən vətəndaşın
dəfni üçün verilən sosial müavinətlərin
məbləğinin artırılmasıdır. Belə ki, cari
ilin aprel ayından uşağın anadan olmasına
görə müavinət 109 manatdan 200 manata
çatdırılıb. Sığortaolunan vəfat etdikdə
dəfn üçün ödənilən müavinət 145 manatdan
300 manata, əmək pensiyaçısı vəfat etdikdə
dəfn üçün ödənilən müavinətin məbləği
348,81 manatdan 480 manatadək (yəni
minimum əmək pensiyasının 3 misli) məb-
ləğində artırılıb. 
    Göründüyü kimi, insanların sosial mü-
dafiəsinin gücləndirilməsi sahəsində əlavə
tədbirlər kimi qəbul olunmuş bu qərarlar,
geniş mənada, bütün əhalinin rifahına
təsir edir. Bu da ölkəmizdə dövlət-vətəndaş
münasibətlərinin nə qədər bir-birinə bağlı
olduğunu bir daha göstərir. Bu bağlılıq
möhkəmləndikcə hər bir vətəndaşın həyat
standartı da yaşadığı cəmiyyətin iqtisadi
imkanları və sosial zəmanətlərinə uyğun
olaraq yüksəlir.

- Əli CABBAROV

Əhalinin sosial müdafiəsi gücləndirilir

    Məlum olduğu kimi, ölkə başçısı cənab İlham Əliyevin Sərəncamı ilə cari ilin
mart ayından etibarən ölkəmizdə əmək pensiyasının minimum məbləği artırılaraq
116,27 manatdan 160 manata çatdırılıb. Birbaşa olaraq insanların güzəranının
daha da yaxşılaşmasına xidmət edən və əhali arasında böyük razılıqla qarşılanan
bu artım muxtar respublikamızda yaşayan əmək pensiyaçılarını da sevindirib.
Artıq öz pensiyalarını əlavə olunmuş bu artımla almış vətəndaşlar dövlətimizin
onların sosial vəziyyətlərinin yaxşılaşdırılmasına yönəlmiş belə qərarlarından məm-
nunluğunu bildirir, minnətdarlıq edirlər.

    Turizm inkişaf etmiş ölkələrdə
iqtisadiyyatın mühüm sahələrindən
biri olub əhali məşğulluğunun tə-
min edilməsində əsas rol oynayır.
Naxçıvan Muxtar Respublikasında
da bu sahənin inkişafı diqqətdə
saxlanılır, yeni xidmət sahələri ya-
radılır, infrastruktur yenilənir.
    Muxtar respublikanın əlverişli
coğrafi mövqeyi, flora və faunasının
müxtəlifliyi, mədəni-tarixi irsi, zən-
gin milli mətbəxi, qonaqpərvərlik
ənənələri turizmin inkişafı üçün bö-
yük perspektivlər açır. Qədim dövr-
lərin yadigarı olan tarixi abidələr –
Möminə xatın, Qarabağlar, Gülüstan
türbələri, insanların ilk məskunlaş-
dığı yaşayış yeri Gəmiqaya, xalqı-
mızın məğlubedilməzliyinin simvolu
olan Əlincəqala, misilsiz təbiət
 abidələrindən Göygöl, Batabat,
 “Əshabi-Kəhf Ziyarətgahı” Dini-
Mədəni Abidə Kompleksi və yüz-
lərlə digər sənət əsərləri Naxçıvan
diyarının əsas turizm ehtiyatıdır.
    Son dövrlər  muxtar respublikada
geniş vüsət almış tikinti-quruculuq
işləri, müasir avtomobil yollarının
salınması, beynəlxalq standartlara
cavab verən mehmanxanalar, müasir
əyləncə və iaşə obyektləri, tənəffüs
yolları xəstəlikləri və dəri xəstə-
likləri üçün nadir müalicəvi əhə-

miyyəti olan Duzdağ Fizioterapiya
Mərkəzi və Darıdağ Arsenli Su
Müalicəxanası turizmin inkişafını
sürətləndirib.
    Naxçıvan Turizm İnformasiya
Mərkəzinin yaradılması, Naxçıvan
Dövlət Universitetində və “Naxçı-
van” Universitetində Turizm və
otel çilik ixtisaslarının açılması, İran
İslam Respublikası və Türkiyə Res-
publikası ilə sərhəd-keçid rejiminin
sadələşdirilməsi, yeni beynəlxalq
marşrutların təşkili turizmin inki-
şafına əlverişli şərait yaradıb.

    Naxçıvan Muxtar Respublikası
Ali Məclisi Sədrinin 2018-ci il
31 yanvar tarixli Sərəncamı ilə
təsdiq edilmiş “2018-2022-ci illərdə
Naxçıvan Muxtar Respublikasında
turizmin inkişafına dair Dövlət Pro -
qramı”nın, “Ağbulaq Kənd Turizm
İstirahət Bölgəsinin yaradılması
haqqında” 2018-ci il 29 noyabr ta-
rixli Sərəncamının icrası və bu sa-
hədə dövlət idarəçiliyinin təkmil-
ləşdirilməsi görülən işlərin davamlı -
lığını təmin edib.
    Muxtar respublikanın təhlükəsiz

region kimi tanınması, keçirilən
beynəlxalq və yerli əhəmiyyətli
tədbirlər, təşkil edilmiş info-turlar,
aparılan təbliğat işləri də turistlərin
sayının artmasına müsbət təsir
göstərib. 
    Həyata keçirilmiş kompleks təd-
birlərin nəticəsi olaraq muxtar res-
publikaya 2008-ci ildə 219,1 min
nəfər, 2010-cu ildə 287,6 min nəfər,
2018-ci ildə isə 414,7 min nəfər
turist gəlmişdir. 2018-ci ildə muxtar
respublikaya gələn turistlərin sayı
2008-ci illə müqayisədə 1,9 dəfə

artmışdır. 
    Bu sahədə görülən işlərin effek-
tivliyi cari ilin ilk rübündə də qo-
runub saxlanılmış, muxtar respub-
likaya gələn turistlərin sayı son beş
ilin müvafiq dövrü ilə müqayisədə
13,1 faiz artmışdır. Şahbuz rayo-
nunun Ağbulaq kəndində dağ-xizək
turizminin inkişafı məqsədilə yeni
turizm obyektinin tikintisi və kənd
turizminin inkişafı, Culfa rayonunda
Darıdağ Arsenli Su Müalicəxana-
sında yeni müalicə və istirahət kom-
pleksinin yaradılması və həyata ke-
çirilən digər tədbirlər muxtar res-
publikaya turist axınını daha da
 sürətləndirəcəkdir.
     Muxtar respublikada turizmin əhə-
miyyətini və bu sahədə görülən işləri
yüksək qiymətləndirən Naxçıvan
Muxtar Respublikası Ali Məclisinin
Sədri demişdir: “Sabitlik, iqtisadi
inkişaf, zəngin tarixi- mədəni irs,
ekoloji cəhətdən təmiz qida məh-
sulları və yaradılan şərait Naxçı-
vanda turizmin inkişafını şərtləndirən
əsas amillərdir. Muxtar respublikanın
turizm potensialı bura səfər edən
xarici ölkə vətəndaşları tərəfindən
yüksək qiymətləndirilir...”

Naxçıvan Muxtar Respublikası 
Dövlət  Statistika Komitəsinin

mətbuat xidməti

Muxtar respublikada turizmin inkişafı diqqətdə saxlanılır

    Həmin mağaza sahibləri arasında
sanki bir rəqabət də var idi – reklam
rəqabəti. Kimin mağazasının qarşısı
daha zəngindir, məndə olan məh-
suldan səndə yoxdur kimi mənəm-
mənəmlik prinsipləri ilə belə alverçi
və möhtəkirlər ciblərini doldurur,
çarəsiz camaat isə onların satdıqla-
rını almaq məcburiyyətində qalırdı.
Səhərdən axşamadək açıq havada –
günün, yağışın, tozun-torpağın al-
tında qalan, həşəratlar oylağı olan,
mənbəyi məlum olmayan məhsul-
ların qiyməti isə, necə deyərlər, od
tutub yanırdı. Mağaza sahibləri eyni
məhsulları öz istəklərinə uyğun qiy-
mətləndirib satırdılar. Nə isə almaq
üçün məcbur idin ki, bütün ərazini
gəzib, qiymətlərlə maraqlanıb, sonra
bir qərar verəsən. Belələri insanlara
kəndlərimizdə öz zəhmətləri ilə is-
tehsal etdikləri məhsulları da sat-
mağa imkan vermirdilər. Sanki hər
tərəf bunlarınmış kimi onları sıxış-
dırır, məcbur qalan kəndli isə öz
məhsulunu dəyərindən dəfələrlə
aşağı qiymətə həmin alverçilərə sa-
tırdı. Nəticədə isə kəndli itirir, onun
əməyi ilə ərsəyə gələn məhsullar

isə möhtəkirlər tərəfindən baha qiy-
mətlərə camaata satılırdı. 
    O illərdə gündəlik tələbat mal-
larından biri, müqəddəs nemət olan
çörək də sanitar-gigiyenik qaydalara
riayət olunmadan, harada necə gəldi
satılırdı. Bir rayonda cəmi bir çörək
sexi var idisə, 10-15-i evlərdə “fəa-
liyyət göstərirdi”. Səhər-səhər çörək
“istehsalçıları”nın biri maşının arxa
oturacağına, biri təmizliyinin nə
dərəcədə olduğu məlum olmayan
kisələrə və yaxud ərzaq üçün nə-
zərdə tutulmayan polietilen torbalara
yığdıqları məhsulu həmin mağaza-
lara təhvil verirdilər. Mağazalarda
çörək hansı şəraitdə saxlanırdı, sa-
tılırdı, bunu həmin dövrün adamları
yaxşı xatırlayırlar. Və istifadə edən-
lərin hər biri də bu gün qətiyyən
yada salmaq istəmədiyimiz həmin
çörəklərin keyfiyyətinin nə dərəcədə
olduğuna şahid olublar. 
     Ət kəsimləri qəssablar tərəfindən
evlərinin həyətlərində və yaxud hə-
yətlərinə yaxın, çox halda isə əhalinin
ən çox hərəkət etdiyi yerlərdə kəsilirdi
ki, üfunət iyindən həmin ərazidən
keçmək mümkün olmurdu. Hələ ətin
altına hər dəfə yuyulub təmizlənmə-
dən açılan, işlənməkdən parça-parça
olan örtüyü, ətin üstünə yığılan hə-

şəratları, qəssabın gigiyenik qaydalara
riayət etməməsi, bugünkü ətin satıl-
mayan hissəsini sabahkına qatıb təzə
ət adı ilə satanları demirik.
    Kənd adamlarının istehsal et-
dikləri süd, qatıq, xama, kərə, pendir
məhsulları da alverçilər tərəfindən
necə gəldi qablaşdırılıb satışa çı-
xarılırdı. Məsələn, süd işlənib atıl-
malı olan plastik butulkalara yığı-
lırdı. Qatıq 500, 800, 1000 qramlıq
bankalara yığılırdı, ağzına da qapaq
əvəzi bir qəzet parçası çirkli kəndirlə
bağlanırdı. Digər məhsullar da eynilə
bu cür – antisanitar qaydada qab-
laşdırılırdı. Və düzülürdü günün al-
tındakı masaların üzərinə. Biz isə

bütün bu sadalanan
məhsulların keyfiy -
yətinə bələd ola-ola,
gözlərimizlə hansı şə-
raitdə istehsal olun-
duğunu, qablaşdırıl-
dığını, satıldığını görə-
görə onları almağa,
istifadə etməyə, sadə-
cə, məcbur idik. Qi-
dalanmaq və yaşamaq
naminə.

    Pis günün ömrü az olar, deyiblər.
Həmin dövrün bu cür məşəqqətlərinə
məruz qalan insanlarını, sən demə,
qarşıda təsəvvürlərinə belə gətirə
bilmədikləri həyat gözləyirmiş. O
həyat ki onu yaşayanlar indi ötən il-
lərlə bu illəri müqayisə edərək gənc
nəslə Naxçıvanın dünənindən söhbət
açır, bu gününün qədrini bilib qiy-
mətləndirməyi tövsiyə edirlər. 
    Budur, gündən-günə hüsnünə
gözəl naxışlar vurulan müasir Nax-
çıvanımız göz önündədir. İllər əvvəl
ümummilli liderimiz Heydər Əliyev
tərəfindən başlanan quruculuq işləri
muxtar respublikamızı bütünlüklə
ağuşuna aldı. Bütün sahələr inkişaf
mərhələsinə qədəm qoydu. Bir vaxt-
lar “Şərq qapısı” qəzetinin də mü-
nasibət bildirdiyi keçilməz olan
küçə və səkilər bu gün tamamilə
sakinlərin ixtiyarındadır. Həm də
abadlaşdırılmış, müasirləşdirilmiş
qaydada. Həmin küçələr, səkilər
artıq muxtar respublika sakinlərini
o illərdəki komisyon mağazaların
yerində ucaldılan onlarla əzəmətli,
yaraşıqlı ticarət mərkəzlərinə, mar-
ketlərə, bazarlara, kənd təsərrüfatı
məhsullarının satış yarmarkalarına
aparır. İndi Naxçıvan şəhəri Avro-
panın ən inkişaf etmiş şəhərləri ilə

müqayisə olunursa, burada yaşayan
insanlar da avropalılar kimi “Ca-
han”, “Gəmiqaya”, “Danyeri” tək
böyük Alış-Veriş mərkəzləri, “Nax-
çıvan market”, “Sizin market”,
“Banu market” və adlarını sadala-

madığımız onlarla irili-xırdalı ticarət
obyektlərinin yüksək səviyyəli xid-
mətlərindən istifadə edirlər. 
     İllər öncə başlanan quruculuq
işləri rayon mərkəzlərindən tutmuş
ucqar kəndlərimizin də hər birində
köklü dəyişikliklərə səbəb olub. Qu-

ruculuqdan bəhrələnən yaşayış mən-
təqələrimizin hamısında ticarət, xid-
mət mərkəzləri yaradılıb ki, burada
ərzaq, təsərrüfat malları, ət satışı ma-
ğazaları, hətta gözəllik salonları və
bərbərxanalar fəaliyyət göstərirlər.
Bu gün həm də torpaqlarının sahibinə
çevrilən kəndlilər əkir-biçir, təsərrü-
fatla, bağçılıqla, heyvandarlıqla məş-
ğul olmaqla istehsal etdiyi məhsul-
larını muxtar respublika bazarlarına
çıxarıb sərbəst şəkildə realizə edə
bilirlər. Kəndlinin istehsal etdiyi məh-
sulu satması üçün indi heç bir prob-
lemi yoxdur. Çünki illər öncə onlara
göstərilən dövlət qayğısı sayəsində
kənd təsərrüfatı məhsullarının satış
yarmarkaları təşkil olunur.
    Bu gün Naxçıvan məhsulları öz
keyfiyyəti ilə seçilir. Naxçıvanda
sahibkarlıq fəaliyyətinə göstərilən
dövlət qayğısı, verilən güzəştli kre-
dit dəstəyi ilə onlarla istehsal müəs-
sisəsi sağlam, keyfiyyətli, yüksək
səviyyədə qablaşdırılmış şəkildə
AVM, market və bazarlarımızı bə-
zəyir. “Bərəkət”in, “Naxçıvan Məh-
sulları”nın, “Müasir Məkan”ın, “Hi-
lal”ın, “Ləzzət”in, “Cahan”ın və
adını çəkmədiyimiz digər müəssi-
sələrin ət və süd məhsulları, kolbasa
məmulatları, çayı bütün ölkə ba-
zarlarında əl-əl axtarılan, həmçinin
Naxçıvana gələn qonaqların qayı-
darkən sevə-sevə alıb apardıqları
məhsullardandır.
    O illərdə komisyon mağazalarda
insan sağlamlığına tamamilə zidd
şəkildə ərzaqla bir yerdə satılan tə-
sərrüfat, sənaye və tikinti material-
ları, trikotaj məhsullarının satışı
üçün bu gün muxtar respublikamızın

hər yerində ayrıca alış-veriş, ticarət
mərkəzləri, mağazalar, bazarlar fəa-
liyyət göstərir. Hazırda muxtar res-
publikada 126 növdə 570 çeşiddə
ərzaq, 257 növdə qeyri-ərzaq ol-
maqla, cəmi 383 növdə məhsul is-

tehsal olunur. 108 növdə ərzaq, 242
növdə qeyri-ərzaq olmaqla, 350
növdə məhsula olan tələbatın yerli
istehsal hesabına ödənilməsi təmin
edilmişdir. Bu göstəriciləri ölkə
Prezidenti cənab İlham Əliyev yük-
sək dəyərləndirərək ötən il may

ayının 16-da Naxçıvan Müəllimlər
İnstitutunun yeni binasının açılış
mərasimində etdiyi çıxışda demişdir:
“...Son illər ərzində muxtar res-
publikada böyük abadlıq-qurucu-
luq işləri görülmüşdür. Naxçıvan
Muxtar Respublikası bütün iqtisadi
göstəricilərinə görə çox sürətlə in-
kişaf edən respublikadır. Son 15
il ərzində respublikanın ümumi
daxili məhsulu on dəfəyə yaxın
artıbdır. Bu, məncə, dünya miq-
yasında rekord göstəricidir”.

    Bir zamanlar ərzaq məsələsi bö-
yük bir problem olan, ərzaq təhlü-
kəsizliyindən isə söhbət belə, aça
bilmədiyimiz muxtar respublika-
mızın bu gün pərakəndə ticarət ob-
yektlərində satılan məhsullar ara-
sında yerli istehsal məhsulları üs-
tünlük təşkil edir. İndi muxtar res-
publikamızda istehsal olunan key-
fiyyətli məhsullar əhalinin tələbatını
tamamilə ödəyir. Həmçinin daxili
bazarlarla yanaşı, qonşu ölkə lərə
də ixrac olunan bu məhsulların alı-
cılıq qabiliyyəti yüksəkdir. Bütün
bunlara isə ötən illər ərzində Naxçı-
van Muxtar Respublikası Ali Məclisi
Sədrinin sərəncamları ilə təsdiq
edilmiş Dövlət proqramlarının ic-
rasının böyük məsuliyyətlə həyata
keçirilməsi ilə nail olunur. Qəbul
olunan proqram, imzalanan fərman
və sərəncamların hər biri muxtar
respublika iqtisadiyyatının inkişa-
fında müstəsna rol oynayaraq Nax-
çıvanın davamlı inkişafı, sosial in-

frastrukturun yenidən qurulması
üçün geniş imkanlar açır. Naxçı-
vanda yaşayan və diyarımızın dü-
nəninə şahid olub, bu gününü gö-
rənlər isə burada həyata keçirilən
bütün işlərin insanların rifah halına,
sağlamlığına, xoşbəxt gələcəyinə
xidmət etdiyini yaxşı dərk edirlər. 

- Mətanət MƏMMƏDOVA
Bu məqalə “Muxtariyyətin 

quruculuq, inkişaf və sabitlik 
dövrü” mövzusunda yaradıcılıq

müsabiqəsinə təqdim 
etmək üçündür.

Komisyon mağazalardan ticarət mərkəzlərinə, küçələrdən, 
səkilərdən market və bazarlara

    Sərlövhəni belə görüb həyəcan-
lanmağa ehtiyac yoxdur. İntəhası
məqsədimiz odur ki, sözümüzü çox-
larına çatdıraq, həm də deyək ki,
yola çıxanda bilsinlər ki, hansı yolla
gedəcəklər və bu ətraflarda onları
nə kimi mənzərə gözləyir.
    Sözümüzün qısası, deməyim
odur ki, elə yerdən gedin ki, yollara
qoyulmuş kabab manqalları ilə rast-
laşmayasınız. Bu söz xəstələrə, qo-
calara, uşaqlara daha çox aiddir.

Onsuz da neçə vaxtdan bəridir ki,
yollara qoyulmuş üstü bəzəkli, pır-
pıralı (içi bir şey olmasa da), cür-
bəcür konfetləri, şokoladları, pe-
çenyeləri görənlər və onları almağa
imkanı olmayanlar o tərəflərdən
udquna-udquna keçirlər. O da ola
ki, adamı yüz ağaclıqdan vuran ka-
babın iyi. Elə götürək Azadlıq pros-
pektini, köhnə bazara gedən yolu,
uşaq şəhərciyində təşkil edilmiş ba-
zarı... Bu başdan o başa gedincə

neçə yerdə belə mənzərə ilə rastla-
şırsan. 
    Yolu gedənlər elə ki, iyi hiss
edirlər, istər-istəməz yan-yörələrinə
baxırlar. Manqallarda cızhacızla qı-
zaran şişləri görəndə kim bilir, ürək-
lərindən nə keçir.
    Körpələr valideynləri ilə bir
çək-çevir edir ki, gəl, görəsən.
Belə ki gedir, deyəsən, yolüstü
“kababxanaların” sayı artacaq. Yol
kənarında, yaşıllıqların altında,

açıq havada təşkil edilmiş kabab-
xanaların əlindən qız-gəlinlər də
yollarını dəyişməli olur. Elə onsuz
da Hüseyn Cavid adına kinoteatrın
qabaq tərəfindəki çayçıdan və kino -
teatrın arxa tərəfindən üzüyuxarı
qoyulmuş komisyon köşklərinin
əlindən o tərəflərdə hərəkət etmək
olmur. Həmişə qadınlara hörmətdən
ağızdolusu danışmışıq. Amma bütün
yayın cırhacırında yolların ancaq
güntutan yerləri ilə addımlayan əli
zənbillərlə dolu tər tökən qadınları
fikirləşməmişik. Fikirləşməmişik
ki, onlar niyə məhz kölgəliklə yox,
belə yollarla gedirlər. Başqa cür

ola da bilməz. Bayaq dediyimiz
kimi, kölgəlik tərəflərdə komisyon
mağazalar qoyulub, satıcılar mal-
larını reklam etdirmək üçün onları
yolboyu düzürlər. Eni cəmi iki-üç
metr olan səkilərdə bu cür şəraitdən
hərəkət etmək olmur. Hələ kefləri
gələndə satıcılar dost-tanışları ilə
bu ensiz yolda əyləşərək bir nərd
də atırlar. Ürəklərini sərinlətmək
üçün çay da içirlər. Bir tərəfdən də
ki, dediyimiz kimi, açıq havada
olan kababxanalar. Di, gəlin görək,
necə gedib, necə gələcəksiniz?

“Şərq qapısı”
1994-cü il

Hamıya, hamıya, hamıya

Naxçıvan dünən 

və bu gün    Bəli, illər öncə muxtar respublikamızın paytaxtı Naxçıvan şəhərindən
tutmuş rayonlarımızadək hamısında vəziyyət eyni idi. Komisyon
mağazası olan onun qarşısında, olmayan isə küçələrdə, səkilərdə,
parklarda, yollarda, harada gəldi satış masasını qurub, əlinə keçəni
düzərək istədiyi qiymətə satırdı. Komisyon mağazalar nə üçün içəridə
deyil, mağazanın qarşısında satış həyata keçirirdilər? Çünki onlarla
yan-yana tikilən bu cür mağazalar o qədər kiçik idi ki, içəriyə ancaq
satıcı keçə bilirdi. Axşamçağı mağazalar bağlananda bu maraqlı və
gülməli mənzərənin dəfələrlə şahidi olmuşuq ki, satıcılar bayırdakı
məhsulları birtəhər – zorla içəriyə yığıb, qapını ancaq bağlayırdılar.
Səhəri gün də, təbii ki, onları bayıra çıxarmağa məcbur idilər. 

    Ötən il dekabrın 27-də  be-
şinci çağırış Naxçıvan Muxtar
Respublikası Ali Məclisinin
doqquzuncu sessiyasında Nax-
çıvan Muxtar Respublikası Ali
Məclisinin Sədri tərəfindən
2019-cu ilin muxtar respublikada
“Ailə təsərrüfatları ili” elan olun-
ması müxtəlif ailə təsərrüfatlarının
yaradılması üçün yeni imkanlar ya-
radıb. Bununla əlaqədar ailə əməyinə
əsaslanan fərdi təsərrüfatların ya-
radılmasına köməklik göstərilməsi
məqsədilə muxtar respublikanın
Əmək və Əhalinin Sosial Müdafiəsi
Nazirliyi tərəfindən Şərur, Babək,
Ordubad, Culfa, Şahbuz, Kəngərli
və Sədərək rayonları üzrə, ümumi-
likdə, 21 aztəminatlı ailə müəyyən-
ləşdirilərək özünüməşğulluq üzrə
dövlət prroqramına cəlb edilib. 
    Bununla əlaqədar keçirilən təd-
birdə çıxış edən əmək və əhalinin
sosial müdafiəsi naziri Nicat Ba-
bayev muxtar respublikada aztə-

minatlı ailələrə göstərilən dövlət
qayğısı, onların məşğulluğunun tə-
min olunması istiqamətində həyata
keçirilən tədbirlər barədə danışıb. 
    Daha sonra aztəminatlı ailə təm-
silçilərinə verilən aktivlərlə bağlı
sənədlər təqdim olunub.
    Culfa  rayon Yaycı kənd sakini
Hüseyn Mustafayev və Sədərək ra-
yon Qaraağac kənd sakini İlqar
Qaybalıyev göstərilən qayğıya görə
minnətdarlıqlarını bildirib, ailə tə-
sərrüfatından səmərəli yararlana-
caqlarını diqqətə çatdırıblar.  

Naxçıvan Muxtar Respublikası
Əmək və Əhalinin Sosial Müdafiəsi

Nazirliyinin mətbuat xidməti

Aztəminatlı ailələrin özünüməşğulluğu ilə
bağlı növbəti tədbir keçirilib

    Muxtar respublikanın sosial-iqtisadi
sahədə qazandığı uğurlar vergi daxil -
olmalarına da müsbət təsirini göstər -
məkdədir.

    Belə ki, 2019-cu ilin birinci rübündə
Naxçıvan Muxtar Respublikasının Ver-
gilər Nazirliyi üzrə müəyyən olunmuş
proqnoz 108,8 faiz icra edilib. Bu isə
ötən ilin müvafiq dövrü ilə müqayisədə
2 milyon 379 min 600 manat və ya 15
faiz çox deməkdir. Daxil olmuş vəsait -
lərin mənbəyinə gəldikdə isə onların
31,6 faizi dövlət sektorunun, 68,4 faizi
isə özəl sektorun payına düşüb. Özəl
sektor üzrə daxilolmalar ötən ilin mü-
vafiq dövrü ilə müqayisədə 2 milyon
865 min 200 manat və ya 29,8 faiz
artıb. 
     Məlumdur ki, 2019-cu ilin 1 yanvar
tarixindən Azərbaycan Respublikası
Vergi Məcəlləsinə edilmiş dəyişikliklərlə
əlaqədar olaraq məcburi dövlət sosial
sığorta haqlarının və işsizlikdən sığorta -
haqqının hesablanmasına və ödənilmə-
sinə nəzarət Vergilər Nazirliyinə həvalə
edilib. Məcburi dövlət sosial sığorta
haqları üzrə proqnoza 137, işsizlikdən
sığorta üzrə proqnoza isə 142,8 faiz
əməl edilib. İstər vergilər, istərsə də
məcburi dövlət sosial sığorta və işsiz-
likdən sığorta üzrə proqnozlar bütün
yerli vergi orqanları üzrə artıqlaması ilə
icra olunub.
     Muxtar respublikamızda özəl sektora
dövlət dəstəyinin artırılması, xüsusilə
rayonlarda kiçik və orta sahibkarlıq fəa-
liyyətinin güclənməsi bu sahədə vergi
daxil olmalarının əhəmiyyətli dərəcədə
artımına səbəb olub. Belə ki, Vergilər
Nazirliyinin “bir pəncərə” qeydiyyat
sistemi vasitəsilə hesabat dövrü ərzində
sahibkarlıq uçotuna alınmış 1334 fiziki
şəxsin 64,2 faizi muxtar respublikanın
rayonlarının payına düşüb. Bundan əlavə,
bu dövrdə muxtar respublikada 9 kom-
mersiya hüquqi şəxs dövlət qeydiyyatına
alınıb ki, bütün bunlar da diyarımızda
özəl sektorun inkişafına dövlət dəstəyinin
bariz nümunəsidir.
     Vergiödəyiciləri ilə aparılan maarif-
ləndirmə və məlumatlandırma tədbir-
lərinin nəticəsidir ki, nazirlik 2018-ci
ilin ikinci yarımilindən başlayaraq hər
rübü vergi borcu olmadan başa vurur.

Naxçıvan Muxtar Respublikası 
Vergilər Nazirliyinin mətbuat xidməti 

Uğurlu iqtisadi inkişaf vergilər 
üzrə proqnozların icrasını 

təmin edib

    Naxçıvan Muxtar Respublikası
Ali Məclisinin Sədri yanında Bilik
Fondunun Ali Məclisin Sədri tə-
rəfindən təsdiq olunmuş 2019-cu
il üzrə Tədbirlər Planına əsasən
“Pedaqoji fikir tarixindən” kita-
bının təqdimatı keçirilib. 
    Naxçıvan Müəllimlər İnstitutu-
nun rektoru, dosent Elbrus İsayev
tədbiri giriş sözü ilə açaraq bildirib
ki, pedaqoji fikir tarixinə nəzər sal-
dıqda bu günün nailiyyətlərinin keç-
mişdən qidalandığını, ondan qüvvət
aldığını görürük. Keçmişlə müa-
sirliyi düzgün uzlaşdırmadan, onu
düzgün dəyərləndirmədən və mü-
qayisə etmədən bugünkü məktəbi-
mizin və pedaqoji fikrimizin sə-
viyyəsini müəyyənləşdirmək olmaz.
Bu səbəbdən kitab ali məktəb tələ-
bələri və pedaqoqlar və ümumilikdə,
ziyalılar üçün dəyərli mənbə, stol-
üstü kitab səciyyəsi daşıyır.
    Rektor qeyd edib ki, Naxçıvan
Müəllimlər İnstitutunda növbəti təd-
ris semestrindən “Pedaqoji fikir ta-
rixi” adlı seçmə fənnin tədris planına
salınması və pedaqoji fikir tarixi
ilə əlaqəli mövzuların tədqiqata
cəlb olunması nəzərdə tutulur. 

Naxçıvan Muxtar Res-
publikası Ali Məclisi Apa-
ratının Humanitar siyasət
məsələləri və ictimai təş-
kilatlarla iş şöbəsinin müdiri
Surə Seyid çıxışında vur-
ğulayıb ki, elmin və təhsilin

davamlı inkişafı muxtar respublika
rəhbəri tərəfindən daim diqqət mər-
kəzində saxlanılır. 2014-cü il 4 sen -
tyabr tarixli Fərmanla Naxçıvan
Muxtar Respublikası Ali Məclisinin
Sədri yanında Bilik Fondu təsis edi-
lib. Bu günədək fondun təşkilatçılığı
ilə onlarla beynəlxalq və yerli sə-
viyyəli konfranslar, seminarlar, də-
yirmi masalar və disputlar keçirilib,
ümumilikdə, elmi innovasiyaların,
elmi yeniliklərin, layihələrin dəs-
təklənməsi işinə diqqət artırılıb.
Bilik Fondunun maliyyə dəstəyi ilə
onlarla kitab və jurnal nəşr olunaraq
müvafiq qurumlara hədiyyə edilib.
Əhalinin elmi-texniki, ictimai-siyasi,
sosial-iqtisadi, ekoloji və humanitar
biliklərinin artırılması istiqamətlə-
rində görülmüş bu işlərin davamı
olaraq Naxçıvan Muxtar Respubli-
kası Ali Məclisinin Sədri yanında
Bilik Fondu 2019-cu ilin Tədbirlər
Planına əsasən “Əcəmi” Nəşriyyat-
Poliqrafiya Birliyində 10 min tirajla
“Pedaqoji fikir tarixindən” kitabı
nəşr etdirib. 
    Yeni nəşrdə tərbiyə, təhsil, təlim
problemlərini, ayrı-ayrı görkəmli
maarifpərvər şəxsiyyətlərin, elm

xadimlərinin, pedaqoqların pedaqoji
xidmətləri və görüşləri, ayrı-ayrı
dövrlərdə təhsil məsələlərini və
maarifləndiricilik missiyasını yerinə
yetirən şəxslərin fəaliyyəti ümumi-
ləşdirilib, yaşanmış tarixin elmi-
pedaqoji mənzərəsi öz əksini tapıb.
Təbii ki, bu tarixi təcrübələr, görüşlər
və nəzəri fikirlər təkcə tarixiliyinə
görə deyil, varisliyi və müasir əhə-
miyyətinə görə də qiymətlidir. Bu
əsər Azərbaycan təhsil tarixində ən
qabaqcıl və dəyərli fikirlərin toplusu
olmaqla Azərbaycan mütəfəkkirlə-
rinin elm, təhsil, təlim, tərbiyə haq-
qında fikirlərinin sistemləşdirilmiş
ilk məxəzidir. Maarifçilik ideolo-
giyasının carçısı olan “Füyuzat”
jurnalında əks etdirilən bir dəyərli
fikri xatırlatmaq yerinə düşər: “Mə-
nəvi tərbiyəsini düzgün quran millət
həqiqi mənliyə sahib olacaqdır”.

Əhalini maarifləndirmək, ictima-
iyyətə qloballaşma şəraitində cərə-
yan edən proseslər haqqında dolğun
biliklər çatdırmaq, Azərbaycançılıq
məfkurəsinin mahiyyətinin, milli-
mənəvi dəyərlərin carçısı olan bu
kitab hər bir vətəndaşın şəxsiyyət
kimi inkişafına, mənəviyyatının və
mənliyinin formalaşmasına xidmət
edəcək, təkcə öz dövrü üçün deyil,
gələcək nəsillər üçün də həmişə
aktuallığını qoruyub saxlayacaqdır.
    Tədbirdə AMEA Naxçıvan Böl-
məsinin sədri, akademik İsmayıl
Hacıyevin, “Naxçıvan” Universi-
tetinin rektoru, pedaqogika üzrə
elmlər doktoru, professor İsmayıl
Əliyevin çıxışları olub. Çıxışlarda
qeyd edilib ki, son illər Naxçıvan
Muxtar Respublikasında təhsil qu-
ruculuğu sahəsində həyata keçirilən
tədbirlər, imzalanan dövlət sənədləri

mütərəqqi təhsil imkanlarını artır-
maqla yanaşı, milliliklə bəşəriliyin
nümunəvi modelini təqdim edir.
İmzalanmış mühüm dövlət sənədləri
təhsilimizin maarifçi ruhunda in-
kişafına təkan verməklə tarixiliklə
müasirliyin vəhdətində inkişaf edir. 
    Qeyd olunub ki, uzun illər səylə
milli zəmindən uzaqlaşdırılmış, xalq
pedaqogikasının məzmunundan ayrı
salınmış tərbiyə sistemimizi for-
malaşdırıb meydana çıxarmaq müs-
təqillik dövrü təhsil islahatlarının
mühüm hissələrindən biridir. Yeni
nəşr şifahi xalq ədəbiyyatımızda,
zəngin və dünya şöhrətli klassik ir-
simizdə, Azərbaycan xalqı üçün ya-
xın və məqsədyönlü olan Şərq ənə-
nələrində və həm də ümumbəşəri
dəyərlərdə öz əksini tapan təlim-
tərbiyə məsələlərinin tədqiqi və təb-
liği baxımından nümunəvi qiymətli
əsər hesab oluna bilər. Bu gün təq-
dimatı keçirilən kitab muxtar res-
publikamızda təhsilin yeni məzmun
xüsusiyyətləri üzərində inkişafına
öz töhfəsini verəcək.
    Sonda kitabda əsərləri yer alan
müəlliflərin həyat və yaradıcılığına
həsr olunmuş slaydlar, tələbələrin
ifasında “Pedaqoji fikir tarixindən”
kitabından seçmələrdən ibarət bədii
kompozisiya nümayiş etdirilib, ki-
tab müəllim və tələbələrə təqdim
olunub.
    Tədbir iştirakçıları üçün təşkil
edilmiş “Oxunması zəruri olan ki-
tablar”dan ibarət sərgi də maraqla
qarşılanıb.
                - Gülcamal TAHİROVA

“Pedaqoji fikir tarixindən” 
kitabının təqdimatı keçirilib

    Təkcə son 4 ay ərzində müvafiq
kateqoriyalı 8 ailəyə mənzillərin,
1 nəfərə isə minik avtomobilinin
təqdim edilməsi muxtar respubli-
kada bu qəbildən olan insanların
hərtərəfli dövlət qayğısı ilə əhatə
olunduğunu təsdiq edir. Onlardan
4-ü ötən ay evlə təmin olunub. 
    Martın 15-də 3 sağlamlıq im-
kanları məhdud Azərbaycan Vətən
Müharibəsi iştirakçısına və Çernobıl
Atom Elektrik Stansiyasında baş
vermiş qəzanın aradan qaldırılma-
sında iştirak edən 1 nəfərə yeni
mənzillərin verilməsi, milli bayra-
mımız olan Novruzu öz yeni mən-
zillərində qeyd etmələri bu ailələrə
ikiqat bayram sevinci yaşatdı. Biz
də  yeni mənzillərində ailələrlə
həmsöhbət olduq.
    İlk qonaq olduğumuz ev Azər-
baycan Vətən Müharibəsi iştirakçısı
Samir Sadıxova məxsusdur. Üç
övlad atası olan Samir onlara ya-
radılan şəraitdən ağızdolusu danışır
və deyir ki,  bizə ikiotaqlı, hər cür
şəraitlə təmin olunmuş mənzil hə-
diyyə edilib. Bütün bunlar isə döv-
lətimizin bizə göstərdiyi qayğı və
diqqətdən xəbər verir. Bu da qazi-
lərin böyük sevincinə səbəb olur.
Hər an Prezident, Ali Baş Koman-
dan cənab İlham Əliyevin əmrlərini

yerinə yetirməyə, onun tapşırığı
ilə Vətənimizin bütövlüyü və tor-
paqlarımızın azad olunması üçün
sipər olmağa hazırıq.  
    Samirin anası Əmanət xanımın
və övladlarının da sevinci sonsuzdur.
Əmanət müəllimənin dediklərindən: 
    – İki övladım var, ikisi də Və-
tənin müdafiəsində fəal iştirak edib.
Samir dahi rəhbərin adını daşıyan
hərbi liseyin ilk məzunlarındandır.
Övladımın bu peşəni seçməsi ilə
bir Azərbaycan anası kimi qürur
duyuram. Samirin Ağdamın cəbhə
bölgəsində düşmən hücumunun
qarşısını alarkən ağır yaralanıb sağ-
lamlığını itirməsindən sonrakı dövr
ailəmiz üçün çox çətin oldu. Ürəyi
Vətən sevgisi, döyüş əzmi  ilə dolu
gənc bir zabitin bir anın içində
sağlamlığını itirməsi böyük bir

dərd idi. Amma həmin günlərdə
dövlətimizin yanımızda olmasını
hiss etməyimiz bizə dayaq oldu.
Bu qayğı yaşamaq ümidini birdə-
fəlik itirmiş balamda ruh yüksəkliyi
yaratdı, onu yenidən həyata bağladı.
Muxtar respublika rəhbərinin qay-
ğısı və diqqəti bir atanın öz övladına
verdiyi dəyər idi. İki il öncə övladım
avtomobillə, yaxın günlərdə isə bu
gözəl mənzillə təmin olunub. Bu,
bayramqabağı ailəmizə ən böyük
hədiyyə idi. Bu gün muxtar res-
publikamızda insan amilinə yüksək
qiymət verilir. Şəhid ailələri, Azər-
baycan Vətən Müharibəsi iştirak-
çıları daim diqqətdə saxlanılır. On-
ların istənilən sosial problemi tez
bir zamanda öz həllini tapır. Bu
isə gənc nəsli Vətənin müdafiəsində
daim səfərbər olmağa ruhlandırır.
Aparılan dövlət siyasəti, eyni za-
manda hər bir vətəndaşa müharibə
veteranlarına dərin ehtiram bəslə-
məyi, qayğı göstərməyi, onlardan

vətənpərvərlik ruhunu əxz etməyi
aşılayır.
    Dövlətimizin diqqət və qayğısı
sayəsində şəhərimizin görkəmli
yerlərindən birində gözəl, ikiotaqlı
bir mənzillə təmin edilməyim  ai-
ləmin, əzizlərimin sevincinə səbəb
olmaqla bərabər, dövlətimizin  hər
an öz vətəndaşının yanında oldu-
ğundan xəbər verir. Çernobıl Atom
Elektrik Stansiyasında baş vermiş
qəzanın aradan qaldırılmasında
sağlamlığımı itirmişəm, – deyən
digər müsahibimiz Natiq Məm-
mədov onu da bildirir ki, yaxın
günlərdə illərlə həsrətini çəkdi-
yimiz mənzil bizə hədiyyə olundu.
Şəhərin mərkəzində yerləşən rahat,
hər cür şəraiti olan bu gözəl mən-
zilin sahibi olmağın sevincini ya-
şayırıq. Sabaha inamımız daha da

artıb. Bu mənzil bizim üçün əsl
bayram hədiyyəsidir. 
    Naxçıvan Muxtar Respublikası
Ali Məclisinin Sədri cənab Vasif
Talıbovun sağlamlıq imkanları
məhdud Azərbaycan Vətən Mü-
haribəsi iştirakçılarına və Çernobıl
Atom Elektrik Stansiyasında baş
vermiş qəzanın aradan qaldırılma-
sında sağlamlıq imkanları məh-
dudlaşmış daha dörd şəxsin mən-
zillə təmin olunması ilə bağlı təd-
birdəki çıxışında da vurğuladığı
kimi, bu kateqoriyadan olan in-
sanlara mənzillərin verilməsi  döv-
lətimiz tərəfindən Vətən qarşısında
öz vəzifələrini və vətənpərvərlik
borclarını layiqincə yerinə yetirmiş
insanlara göstərilən qayğının daha
bir ifadəsidir. Ali Məclis Sədrinin
də qeyd etdiyi kimi, mənzil təminatı
hər bir insanın rahat yaşayışı və
əsas qayğılarının həll olunması
deməkdir. Bu isə həmin insanlarda
sabaha inam, yaşamaq-yaratmaq

həvəsi oyadır.
    Muxtar respublikada bu istiqa-
mətdə aparılan məqsədyönlü təd-
birlər bir daha sübut edir ki, dövlət
daim öz vətəndaşının yanındadır.
Atılan hər bir addım dövlətimizin
bu istiqamətdə həyata keçirdiyi
tədbirlərin ardıcıl olduğunu göstərir.
Vətən qarşısında xidmətləri olan
hər bir insana qayğı ilə yanaşan Ali
Məclisin Sədri cənab Vasif Talıbova
ailəm adından minnətdarlığımı
bildirirəm.

Təkcə son 4 ay ərzində muxtar
respublikamızda 9 ailədə yaşanan
sevinc bütün naxçıvanlıların se-
vincidir. Bu, diyarımızda insan
amilinə verilən yüksək dəyərin
ifadəsidir və hər kəs tərəfindən
minnətdarlıqla qarşılanır.

- Ramiyyə ƏKBƏROVA

  Azərbaycanda həyata keçirilən sosial siyasət ölkənin hər bir vətən-
daşını əhatə edir. Dövlətimizin başçısının müvafiq sərəncam və fər-
manları ölkə ictimaiyyəti, o cümlədən müharibə veteranları, şəhid
ailələri, müharibə əlilləri tərəfindən də yüksək qiymətləndirilir, insan
amilinə yüksək qayğı kimi dəyərləndirilir. Naxçıvanda da insanların
rifah halının yaxşılaşdırılması sahəsində ardıcıl tədbirlər görülür.
Azərbaycan Vətən Müharibəsi iştirakçıları və şəhid ailələrinin mən-
zil-məişət şəraitinin yaxşılaşdırılması, onlara minik avtomobillərinin
verilməsi, tibbi və sosial reabilitasiyası diqqət mərkəzində saxlanılır. 

İnsan amilinə verilən yüksək dəyər

    Bakı Boks Mərkəzində təşkil olu-
nan “Böyük İpək Yolu” beynəlxalq
turnirinə yekun vurulub.
    10 çəki dərəcəsi üzrə keçirilən
turnirdə Azərbaycan boksçuları ilə
yanaşı, Rusiya, Qazaxıstan, Özbə-
kistan, Mərakeş, İraq, Türkiyə, Türk-
mənistan və Gürcüstan millilərinin
117 idmançısı qüvvəsini sınayıb.
    Beynəlxalq turnirdə Naxçıvan
Muxtar Respublikası Boks Fede-

rasiyasının yetirməsi Tayfur Əli-
yev də mübarizə aparıb. Dəri
əlcək sahibimiz 56 kiloqram
çəki dərəcəsində rinqə çıxıb.
Həlledici görüşə kimi bütün
rəqiblərini üstələyən boksçu-
muz final görüşündə Qazaxıs-
tan idmançısı Orazbek Assil-

kulovla qarşılaşıb. Bu görüşdə də
rəqibini 5:0 hesabı ilə məğlub
edən Tayfur Əliyev turnirin qızıl
medalını qazanıb. 
    Qeyd edək ki, Azərbaycan yığ-
ması turnirdə 4 qızıl, 3 gümüş və
8 bürünc medal qazanıb.
    Sonda qalib idmançımız təşki-
latçılar tərəfindən diplom və medalla
təltif olunub.

- Ceyhun MƏMMƏDOV

Boksçumuz qızıl medal qazanıb

    Ötən ilin iyun ayında Naxçıvan
Muxtar Respublikası Gənclər və
İdman Nazirliyinin fəaliyyətinin
təkmilləşdirilməsi, gənclər və idman
sahəsində həyata keçirilən tədbirlərin
daha da geniş işıqlandırılması məq-
sədilə www.naxgin.az saytı istifadəyə
verilib. 2019-cu ilin mart ayında
isə saytın dizaynı yenilənib, Azər-
baycan dili ilə yanaşı, rus və ingilis
dillərində də fəaliyyət göstərməsi
təmin edilib. 8 bölmədən ibarət
olan müasir dizaynlı sayt vasitəsilə
oxucular muxtar respublikada ke-
çirilən tədbirlər, turnirlər, yarışlar
barədə ətraflı məlumat əldə edəcək,
ölkədaxili və beynəlxalq turnirləri
canlı izləyəcək, idman və gənclər

sahəsi ilə bağlı bütün suallara cavab
tapa biləcəklər. Bununla yanaşı,
Naxçıvan Muxtar Respublikasında
həyata keçirilən tədbirlər, ictimai-
siyasi proseslər və muxtar respub-
likanın turizm potensialını əks et-
dirən məlumatlar da saytda öz əksini
tapacaqdır.
    İnternet portalında, eyni zamanda
şəhər və rayonlardakı Gənclər və
İdman idarələri, nazirliyin tabe təş-
kilatları barədə  məlumatlar, həm-
çinin muxtar respublikada fəaliyyət
göstərən idman federasiyalarının
sayt linkləri də qeyd olunub.

Naxçıvan Muxtar Respublikası 
Gənclər və İdman Nazirliyinin

mətbuat xidməti

Gənclər və İdman Nazirliyinin 
saytının dizaynı yenilənib

    “Naxçıvan Muxtar Respub-
likasında uşaqların icbari dis-
panserizasiyadan keçirilməsinə
dair 2018-2022-ci illər üçün
Dövlət Proqramı”nın icrası isti-
qamətində görülən tədbirlər çər-
çivəsində  aprelin 2-dən 25-dək
cari mövsümün dərin tibbi müayi-
nələri keçiriləcək.  
     Əziz Əliyev adına Naxçıvan Mux-
tar Respublikası Mərkəzi Uşaq Xəs-
təxanası tərəfindən bu il Naxçıvan
şəhərində 20 tam orta məktəbin şa-
girdləri yaz mövsümünün dərin tibbi
müayinələri ilə əhatə ediləcəklər. Bu
məqsədlə müxtəlifixtisaslı həkim-
lərdən ibarət briqada təşkil olunub.
Dərin tibbi müayinələrə Naxçıvan
şəhərindəki 1 nömrəli tam orta mək-
təbdə start verilib. İlk gün 397 şagird

dərin müayinədən keçirilib. Bəzi şa-
girdlərdə miopiya (yaxındangörmə),
ortodontik, nitq qüsurları, konstisional
piylənmə, xroniki tonzillit və digər
xəstəliklər aşkarlanıb, lazımi müalicə
tədbirləri təşkil olunub.
    Muxtar respublikanın rayonla-
rında da məktəbəqədər və məktəb-
yaşlı uşaqların kütləvi profilaktik
müayinələrinə start verilib.

Naxçıvan Muxtar Respublikası
Səhiyyə Nazirliyinin 

mətbuat xidməti

Uşaqların kütləvi profilaktik müayinələrinə
start verilib 

    AMEA Naxçıvan Bölməsinin
Bioresurslar İnstitutunun direktoru,
akademik Tariyel Talıbov Almani-
yanın Berlin şəhərində Ümumdünya

Təbiəti Mühafizə Fondunun (WWF)
Qafqaz ekoregionunun yeni beşillik
plan və proqramlarının müzakirəsi
və “Qırmızı kitab”a düşən bəzi növ-
lərin yeni statuslarının dəqiqləşdi-
rilməsi üçün təşkil olunan tədbirdə
iştirak edib.
    Altı gün davam edən beynəlxalq
tədbirlərdə akademik Tariyel Talıbov
Qafqaz ekoregionunda apardığı
elmi-tədqiqat işləri, xüsusən qlobal
təhlükə altında olan bəbirin biolo-
giyasının izlənilməsi, qida obyektləri
və digər nadir növlərin statuslarının

qiymətləndirilməsinə dair təqdimatla
çıxış edib.
    Azərbaycanlı alim Qafqaz eko-
regionunun təbiətinin qorunması,

xüsusilə qlobal təhlükə altında
olan bəbir və onun ov növlərinin
qorunub saxlanılmasına verdiyi
töhfəyə, həmçinin Bioresurslar
İnstitutunda vəhşi təbiət üzrə çöl
mütəxəssislərinin potensialının ar-
tırılması və Naxçıvanda vəhşi tə-
biətin mütəmadi monitorinqinin
təşkilindəki səylərinə görə Ümum-
dünya Təbiəti Mühafizə Fondunun
Asiya Birliyinin Fəxri fərmanına
layiq görülüb.
           AMEA Naxçıvan Bölməsinin 

İnformasiya şöbəsi

Akademik Ümumdünya Təbiəti Mühafizə Fondunun
Asiya Birliyinin Fəxri fərmanı ilə təltif olunub

    O, 2000-ci ildə Ordubad rayo-
nunun Əndəmic kəndində anadan
olub. 2010-2015-ci illərdə Ordubad
Şəhər Uşaq Musiqi Məktəbində
təhsil alıb. Hazırda həmin məktəbdə
müəllim kimi fəaliyyət göstərir.
2015-ci ildə Naxçıvan Musiqi Kol-
lecinə daxil olan Nəcəf hazırda kol-
lecin nağara ixtisası üzrə IV kurs
tələbəsidir. 
    Onun dediklərindən: “Hər bir
insanın öz həyat ritmi vardır və bu
ritm istənilən anda bizimlədir. Müx-
təlif rəngarəng, zövqoxşayan ritmlər
toplusu isə zərb alətləri üzərində
cəmlənib. Bu alətlər sırasında aparıcı
rol nağaraya məxsusdur. Mədəniy-
yətimizi keçmişdən gələcəyə daşıyan
bu alətdə Qobustan qayalarında
olan səslər cəmlənib. O səsləri eşit-
mək və canlandırmaq bizim üçün
qürurverici haldır”.

    Kiçik yaşlarımdan ritmə, nağara
alətində ifaya marağım olub. Əbəs
yerə deyilmir ki, ritm musiqinin
Allahıdır. Ritmsiz insan həyatını
təsəvvür etmək olmaz. Ritm hər
zaman olub və var. Dumbul, davul,
nağara kimi zərb alətləri də məhz
ritm üzərində qurulub.  
    Bu sənətə olan hədsiz marağının
nəticəsidir ki, Nəcəf 11 yaşından
səhnədə və el şənliklərində tama-
şaçılar qarşısında çıxış edir. Bu
alətdə ifanı ona sevdirən isə ailəsi
olub. Öyrənirik ki, onun atası qarmon
ifaçısıdır, bacısı isə kamança ixtisası
üzrə Naxçıvan Musiqi Kollecini bi-
tirib. Müsahibim bu gün qazandığı
uğurlarda müəllimlərinin rolunu xü-
susi qeyd edir. Ordubad Şəhər Uşaq
Musiqi Məktəbində nağaranı ona
daha da sevdirən, bu alətin incəlik-
lərini öyrədən müəllimi Cəbrayıl
Abbasov olub. Naxçıvan Musiqi
Kollecində isə ilk müəllimi Naxçıvan
Muxtar Respublikasının Əməkdar
artisti Mustafa Məmmədov, indi isə
Mahir Rüstəmovdur. Nəcəf  Naxçı-
van Musiqi Kollecinin “Buta” mu-
ğam, “Naxçıvanqala” ritm qrupu,
“Yallı” rəqs qrupu, “Gənclik” ins-
trumental və digər ansambllarda,
Estrada, “Xalq çalğı alətləri” or-
kestrlərində, eləcə də Naxçıvan Döv-
lət Filarmoniyasının Estrada, Sim-
fonik orkestrlərinin tərkibində dövlət
tədbirlərində, el şənliklərində ya-
xından iştirak edir. O təkcə muxtar
respublikada deyil, Bakı şəhərində
də bir neçə dəfə konsert proqramı
ilə çıxış edib, televiziya verilişlərinə

dəvət alıb. Naxçıvan Dövlət Tele -
viziyasında yayımlanan “Gənc is-
tedadlar”, “Gəncliyin səsi” adlı ve-
rilişlərin qonağı  olub.
    Nəcəfin uğurları bunlarla bitmir.
Onun 2017-ci il mayın 1-də Nax-
çıvan şəhərindəki “Gənclik” Mər-
kəzində solo konserti təşkil edilib.
Konsertdə Naxçıvan Musiqi Kol-
lecinin Xalq çalğı alətləri şöbəsinin
“Buta” muğam ansamblı və “Nax-
çıvanqala” ritm qrupunun müşayiəti
ilə istedadlı gəncin ifasında maraqlı
musiqi nömrələri səsləndirilib. Onun
ifa etdiyi müxtəlifritmli kompozi-
siyalar, simli kvartetlə kompozisiya
və solo ifalar alqışlarla qarşılanıb.  
    Müsahibim deyir ki, insanların
bir çoxunun yaddaşında yalnız toy
aləti kimi qalsa da, əslində, nağarada
fərqli ifaçılıq mövcuddur. Nağaranın
mükəmməl ifaçısı olmaq üçün isə

hər gün məşq etmək lazımdır. 
Nəcəf  Hacılı 2017-ci il no-

yabrın 11-də Bakıda Beynəl-
xalq Muğam Mərkəzində
Naxçıvan Muxtar Respubli-
kasının musiqiçilərindən ibarət
“Nəqşi-cahan sədası” adlı kon-
sertdə nağara ifaçısı kimi çıxış
edib. Tanınmış elm xadimləri,
musiqiçilərin iştirak etdikləri
gecədə Naxçıvan Muxtar Res-

publikasının Əməkdar artisti Ehti-
ram Hüseynov, IV Televiziya Mu-
ğam Müsabiqəsinin qalibi Sərxan
Bünyadzadə və digər xanəndələr
müxtəlif xalq mahnılarını nağara
və digər musiqi alətlərinin müşayiəti
ilə səsləndiriblər. Gənc musiqiçi ən
böyük uğurunu isə ötən günlərdə
əldə edib. Belə ki, 19 mart tarixdə
Bakı şəhərində Rəşid Behbudov
adına Dövlət Mahnı Teatrında “Tes-
tene Art Baku” III Beynəlxalq İn-
cəsənət festival-müsabiqə qaliblə-
rinin mükafatlandırılması mərasimi
və Qala konsertində Qran Pri mü-
kafatına ən yüksək balla Naxçıvan
Musiqi Kollecinin tələbəsi, nağara
ifaçısı Nəcəf Hacılı (17-19 yaş qru-
pu) layiq görülüb və Latviyanın
paytaxtı Riqa şəhərində keçiriləcək
“Pokaji sebya miru” (Özünü dün-
yaya tanıt) festival-müsabiqəsinə
vəsiqə qazanıb. Tədbirdə Musiqi
Kolleci tələbələrinin ifasında “Nax-
çıvani” rəqs kompozisiyası ifa olu-
nub, eləcə də gənc istedad müxtəlif
Azərbaycan ritmlərini nağarada ifa
edib. 
    Nəcəf deyir ki, bu festival-müsa-
biqəyə seçilmək mənim üçün çox
böyük nailiyyətdir.  Digər tərəfdən
muxtar respublikada ritm aləti (na-
ğara) üzrə ilk dəfə Qran Pri müka-
fatına layiq görüldüyüm üçün se-
vincliyəm. Bundan sonra ən böyük
məqsədim Riqa şəhərində baş tu-
tacaq müsabiqədə yenidən Qran Pri
qazanmaqdır. Kolleci bitirdikdən
sonra isə Azərbaycan Milli Kon-
servatoriyasında təhsilimi davam

etdirmək istəyirəm. 
    Qeyd edək ki, Nəcəf həm də
2018-ci ildə 31 Dekabr – Dünya
Azərbaycanlılarının Həmrəyliyi
Günü və Yeni il münasibətilə muxtar
respublikanın ictimai həyatında və
yaradıcılıq sahəsində fərqlənən is-
tedadlı yeniyetmə və gənclərin mü-
kafatlandırılması mərasimində “İlin
əlaçı tələbəsi” nominasiyası üzrə
təltif olunub. 
    Nəcəf muxtar respublikada gənc -
lər üçün yaradılan şəraitə, onlara
göstərilən yüksək diqqət və qayğıya
görə muxtar respublika rəhbərinə
minnətdarlığını bildirib.
    Nəcəf Hacılının müəllimi Mahir
Rüstəmovla da həmsöhbət olduq.
Mahir müəllim bildirdi ki, bu gün
zərb aləti ifaçılarından ibarət müəy-
yən qrupların yaranması və gənclər
tərəfindən bu alətlərə marağın art-
ması sevindirici haldır. Tələbəm
Nəcəfin uğurları isə təkcə məni
yox, kollecin bütün kollektivini se-
vindirir. Nəcəflə tanışlığımız Or-
dubad rayonunda konsertdə olarkən
başlanıb, o vaxtdan müxtəlif təd-
birlərdə birgə çıxış edirik. Nəcəf
istedadı, məsuliyyəti ilə özünü sə-
nətdə təsdiq edə bilir. İnanıram ki,
bundan sonra da daha böyük uğur-
lara imza atacaq.
    Hazırlayacağım yazı ilə bağlı
araşdırma apararkən milli rəqsimiz
olan yallıların nağaranın müşayiəti
ilə oynanılması haqqında da maraqlı
faktlarla rastlaşdım. Belə ki, yallılar
açıq havada oynanılarkən yallı ge-
dənlər hərəkət zamanı və mahnı
oxuyarkən rəqsin musiqisini və rit-
mini aydın eşidə bilsinlər deyə,
güclü tembrə malik olan alətlər mü-
şayiət etməlidir. Bu səbəbdən yal-
lılarımızın ifasında hər zaman qədim
musiqi alətlərimiz olan zurna və
nağaradan istifadə edilir. Ritmləri
ifa etmək üçün nağara alətinə çubuq
və ya çubuqlar da əlavə olunub.
Naxçıvan bölgəsində yallıları 2 zur-
na, 1 nağara ifaçısı daxil olmaqla,
üç nəfərdən ibarət musiqiçi dəstəsi
müşayiət edir. Ritmləri ifa edən na-
ğaraçı yallını iri nağarada (davul)
çubuqlarla müşayiət edir. “Kitabi-
Dədə Qorqud” dastanında da adı-
çəkilən nağara “Yallı” kimi bir çox
milli rəqslərimizin ifasında əhə-
miyyətli rol oynayır. UNESCO-nun
Təcili Qorunma Siyahısına daxil
edilən “Köçəri” milli rəqsimiz ritmik
olduğu üçün  burada da, əsasən,
balaban və nağaranın müşayiəti ilə
oynanılır. Bu da onu göstərir ki,
membranlı zərb çalğı alətləri ara-
sında geniş yayılmış nağara xalqı-
mızın adət və ənənələrinin, milli
dəyərlərinin, mədəniyyətinin qoru-
nub yaşadılmasında mühüm rol oy-
nayır, toy-bayram şənliklərinin apa-
rıcı çalğı alətləri sırasında öz yerini
qoruyub saxlayır.
    Sonda onu deyə bilərəm ki, hər
mühit tələb etdiyi sənətkarı özü ye-
tişdirir. Hansı sənəti seçməyindən
asılı olmayaraq, yaxşı sənətkar kimi
yetişmək istəyən insan daha çox
öyrənməli, gələcəkdə isə özünün
peşəkar ardıcıllarını yetişdirməlidir.
Çünki sənət hər bir xalqın mədə-
niyyətinin güzgüsü, göstəricisidir,
zamanla tarixin yaddaşına yazılan,
gələcəkdə də öyrənilən, təbliğ edilən
ən qiymətli xəzinədir. İnanırıq ki,
istedadlı nağaraçı Nəcəf Hacılı da
gələcəkdə tarixin yaddaşına yazı-
lacaq ifaları ilə milli musiqi mədə-
niyyətimizə öz töhfəsini verəcəkdir. 

- Güntac ŞAHMƏMMƏDLİ 

Sənət yolunda ilk uğurlu addımlar
    Naxçıvan Muxtar Respublika-
sında ixtisaslı musiqiçi kadrların
hazırlanması, istedadlı gənclərin
musiqi təhsilinə cəlb edilməsi,
milli musiqi alətlərinin və xalq
musiqisinin yaşadılması diqqət
mərkəzində saxlanılır. Bu məq-
sədlə yaradılan Naxçıvan Musiqi
Kolleci 44 ildir ki, Naxçıvanda
gənc musiqiçi kadrların yetişdi-
rilməsində səmərəli fəaliyyət gös-
tərir. Belə gənc istedadlardan biri
də Azərbaycanın qədim milli zərb
alətlərindən olan nağara ifaçısı
Nəcəf Hacılıdır.

Gəncliyimiz, gələcəyimiz


